
Nd. 440. Nefndarálit [10. mál]
um frv. til l. um atvinnuleysistryggingar.

Frá meiri hl. heilbrigðis- og félagsmálanefndar.

Með frv. þessu er lagt til, að stofnaðir verði atvinnuleysissjóðir á vegum verka-
lýðsfélaga og að sjóðirnar gegni því hlutverki að veita styrki þeim, sem verða at-
vinnulausir skemmri eða lengri tíma. Fé það, sem renna á til sjóðanna samkvæmt
frv., eiga atvinnurekendur, ríkissjóður og bæjarfélög að leggja fram, þannig að at-
vinnurekendur skulu greiða til atvinnuleysissjóðs - aukreitis við kaupgjaldið --
fjóra af hundraði af heildarfjárhæð vinnulaunanna. Ríkissjóði skal gert að skyldu
að leggja fram 150 kr. að viðbættri verðlagsuppbót fyrir hvern félagsmann, sem at-
vinnuleysissjóður nær til. Bæjarfélög skulu greiða helming á móti framlögum ríkisins.

Skoðanir eru skiptar um fjárhagsgrundvöll atvinnuleysistrygginga og um það,
hvernig framkvæmd þeirra skuli haga. Sumir telja heppilegast, að ein stofnun hefði
slíkar tryggingar með höndum, en aðrir telja þá leið betri, sem mörkuð er með frv.
þessu.

Meiri hluti nefndarinnar telur, að mál þetta þurfi í heild nánari athugunar en
orðið er, og leggur til, að frv. þessu verði vísað til ríkisstjórnarinnar.

